
〈詩書。容止可度。文學政事。體周兼該。撓不濁而澄不清。言有法而行有則。作屏壯維城之勎。飛蒭著騰槽之謡。雖遊刃之恢恢。惜寸陰而舋舋。粟賤〉

〈已歌李峴。衆既傾心。迓衡行相姬公。即歸調鼎。猥收蒐瑣。預備使令。嗟人心好尚之殊。有衆口鹹酸之異。不隨愛惡以石轉。重增感激而涕零。重念〉

〈孟堅奮身艱勤。立志警榮。齠年家事。窘垂罄之屢空。子夜書聲。惟短檠之相守。雕鎪肝肺。收踐科名。撡心素危。行已應謹。第為任直而藞鮓。不覺或〉

〈越乎凖繩。仰冀包荒。少加容養。庶幾展布。有所報酬。孟堅敢不策蹇忘疲。磨緇尚白。期無行已之玷。上負知人之明。史君忽敬其朽株。幾於輕予。忠〉

〈臣盖彰於勁草。請驗將來。謝安吉謝史君養浩先生京狀。伏凖照帖與孟堅吏事敏强。風猷清雅。明於折獄。多所平反。充改官親民任使者。古〉

〈心雅尚。素云臭味之同。春首薦員。不由分紹而得。自知歷歷。叙謝拳拳。伏念孟堅。朴甚不華。直而無𠋣。秪招譏誚於流俗。敢望榮達於今時。第貪便〉

〈親。來厠猥掾。我心不轉。恨未學圓。横目何如。烏能識直。忽遭逢於舊識。來牧守於輔藩。預知屈蠖之得伸。曾作薦鶚之忘想。然讞議論難。如諫諍而〉

〈爭是非。而聴受舂容。若父子之相唯諾。已多寬假。况望明揚。雖嘗持筵扣鍾。敢心取葑下體。春風委曲。亦到山家。寒谷暄和。煩有生意。亶兹寅幸。信〉

〈有原由。兹盖恭遇某官。見與世殊。道同古契。髙飛逺舉。寧同燕雀之啾啾。表端開祥。即振鳳鸞之翽翽。有大用之斯在。豈小試之足紆。杗角兼收。規〉

〈模甚廣。坐令么麽。亦竊生成。敏事安能。正恐囊錐之嫌露。清猷知慕。慚向蛾眉而效顰。孟堅敢不力守恪誠。永堅報效。斟椒花之酒。已欣逢歲曆之〉

〈新。入藥籠之儲。今的在門生之列。謝泉使賈秋壑先生京狀。伏凖照帖舉孟堅持身廉謹。治獄詳明。充改官親民任使者。千薦崇臺。蠡謾施於〉

〈測海。奏員未掾。蛙遽辱於投金。不煩介紹。以知已之深。預定揄揚。故先欺而與。念孤寒而備至。感恩紀以尤多。竊以知人惟難。當熟察於平時。薦士〉

〈有權。貴自决於獨見。故聖門特著聽言觀行之訓。在近世始有因人成事之議。匪移集以權勢之臨。則假借於交朋之。甚至未嘗親面。若何盡識〉

〈操心。舉之者非所樂為。受之者藐不知自。取與已乖於理義報酬何有於功名。此舉世以皆然。獨先生而不爾。燒玉三日滿。歷驗量才。㧞茅連彙征。〉

〈皆由定見。如孟堅。太支末裔。苦節癯儒。西墻獨學於窮鄉。艱辛備至。食蘖自清於宦路。純白無緇。凡著㣲勤。夙蒙洞鑒。篤湖詩社。蚤憐螽趯之鳴。幾〉


〈漕幕評。旁照蓬生之直。漙知采下體於葑菲。敢為撼大水之蜉蝤。一千薦塗。輙被衮字。是謂歲寒有髙節。宛見春風不世情。衆稱公舉之無私。孰議〉

